
Il-Qorti 

 
 
 
Rat ir-rikors promotur tar-rikorrenti illi huma talbu lill-Qorti 
sabiex tikkundanna lill-intimat sabiex ihallas is-somma ta' 
erba t’elef, mija u tnejn u ghoxrin Euro u disgha u disghin 
centezmu (€4,122.99) bhala rifuzjoni ta' servizi moghtija 
lilu u spejjez inkorsi waqt l-gherusija tieghu mar-rikorrenti 
Mania Colombo u tnehhi xi mobbli propjeta tieghu li 

ghadhom jokkupaw il-garage propjeta tal-konjugi 
Colombo. 
 
Rat ir-risposta ta’ l-intimat illi eccepixxa, preliminarjament, 
li t-talbiet attrici huma preskritti a tenur tal-Kap 5 tal-Ligijiet 
ta' Malta, u cioe il-preskrizzjoni ta' sentejn billi kull talba 
konnessa ma' ksur ta' gherusija hija talba ghad-danni kif 
jinghad fl-istess kapitolu. L-intimat eccepixxa ulterjorment 
illi t-talba attrici hija preskritta wkoll ai termini ta’l-artikolu 
1027 tal-Kodici Civili. Fl-ahhar nett, u minghajr 
pregudizzju ghaz-zewgt eccezzjonijiet, l-intimat eccepixxa 
li l-gherusija ta' bejn il-kontendenti ma tkisritx minhabba 
htija da' parte ta’ l-eccipjenti. 
 
Rat ix-xhieda prodotta quddiemha, ossija l-affidavits ta' 
Mania Colombo u ta' Margaret Colombo, da parte tar-
rikorrenti, u x-xhieda viva voce ta' Joseph Zammit. 
 
Illi jirrizulta li l-partijiet ossija Mania Colombo u Joseph 
Zammit kienu ilhom gharajjes ghal hames snin u hassru r-
relazzjoni taghhom fit-22 ta' Awissu 2005 wara illi r-
rikorrenti Mania Colombo sabet messagg kompremettenti 
fuq il-mobile tal-intimat u, wara tilwima bejniethom, l-
intimat qalilha illi ried ihassar ghax ma kienx ihobbha 
aktar, ghalkemm kien gia ippjanat illi jizzewgu fl-24 ta' 
Gunju 2006. 
 
Illi, mill-provi prodotti mir-rikkorrenti, jirrizulta illi t-talba 
attrici tikkonsisti f'talba ghal rifuzjoni ta' nofs l-ispejjez tat-
tieg illi jekwivali ghall-elf mitejn u hdax-il ewro u sebgha u 
ghoxrin centezmu  (€1,211.27) u ammont ta' servizzi varji 
resi lill-intimat bhal hasil ta' hwejjeg u ikel u kirja ta' garage 
tar-rikorrenti fejn l-intimat kien izomm l-affarjiet, liema 
servizzi varji ammontaw ghall-elfejn erba’ mija u hamsa u 
erbghin ewro u erbgha u tmenin centezmu (€2,445.84). 
Hemm ukoll inkluz fit-talba nofs l-ispejjez tad-dawl u ilma 
illi saru fid-dar illi kellhom bi shab bejniethom l-gharajjes, li 
s-sehem tieghu kien jammont ghall-erba’ mija u hamsa u 
sittin ewro u tmienja u tmenin centezmu (€465.88). 
Ghalhekk, it-total rikjest kien ta' erba’ t’elef mija u tnejn u 
ghoxrin ewro u disgha u disghin centezmu (€4,122.99). 

Illi, jirrizulta wkoll mill-provi prodotti mill-partijiet, li l-
gherusija spiccat fit-22 ta' Awissu 2005. L-azzjoni odjerna, 
imbghad tnediet fit-3 ta' Novembru 2008, u ma jidhirx illi 
giet ipprezentata xi ittra ufficjali entro it-terminu ta' sentejn 
sabiex tigi interrotta l-preskrizzjoni. 
 
Ikkunsidrat 
 
Illi, a tenur ta’ l-artikolu 3 tal-Kap 5 tal-Ligijiet ta' Malta, 
ksur ta' weghda ta' zwieg tista twassal ghall-azzjoni ta' 
danni. 
 
Illi, a tenur ta’ l-artikolu 2153 tal-Kap 16 tal-Ligjiet ta' 
Malta, azzjoni ta' danni trid issir entro perjodu ta' sentejn. 
 
Illi, a tenur tal-artikolu 1027 tal-Kap 16 tal-Ligjiet ta' Malta, 
l-azzjoni biex jintalab lura dak li jkun ingħata mingħajr ma 
kien imiss, trid issir fi zmien sentejn minn meta jinkixef l-
izball. 
 
Illi, fil-kaz odjern, l-gherusija intemmet fit-22 ta' Awissu 
2005 filwaqt illi l-azzjoni imnieda giet intavolata fit-3 ta' 
Novembru 2008, jigifieri aktar minn 38 xahar wara illi sehh 
il-ksur ta’l-gherusija. 
 
Illi ghalhekk huwa car illi l-azzjoni odjerna, kemm ghal dak 
li jirrigwarda danni rizultanti mit-telf ta’l-gherusija kif ukoll 
ghar-rifuzjoni ta' servizzi maghmulha lill- intimat hija 
milquta bil-limitazzjoni ta' zmien imposta bil-Ligi, jigifieri ta' 
sentejn, u ghalhekk ma hijiex proponibbli. 
 
 
Konkluzjoni 
 
Il-Qorti, wara illi qieset il-provi kollha prodotti u wara illi rat 
l-eccezzjonijet imressqa mill-intimat, tilqa’ l-ewwel u t-tieni 
eccezzjoni ta’l-intimat u tiddikjara l-azzjoni preskritta u 
ghalhekk tichad it-talbiet attrici bl-ispejjez kollha kontra 
taghhom. 
 
 
 



Kopja Informali ta' Sentenza 

Pagna 4 minn 4 
Qrati tal-Gustizzja 

< Sentenza Finali > 

